
2 BRÁÐABIRGÐALÖG 
16. jan. 

um breyting á lögum nr. 44 19. júní 1933, um stofnun happdrættis fyrir Ísland. 

Ráðuneyti Íslands, handhafi konungsvalds, 

Gjörir kunnugt: Fjármálaráðherra hefur tjáð ráðuneytinu, að vegna aukinnar 
dýrtiðar hafi kostnaður við happdrætti Háskóla Íslands hækkað allverulega, en 
happdrættið megi ekki við rýrnun tekna nú, ef standa á í skilum með samnings- 
bundnar greiðslur afborgana og vaxta af lánum til háskólabyggingarinnar og 
ljúka á verkinu við hana. 

Með því að ráðuneytið telur, að brýna nauðsyn beri til að auka tekjur happ- 
drættisins af framangreindum ástæðum, telur það rétt að gefa út bráðabirgðalög 
samkvæmt 23. gr. stjórnarskrárinnar á þessa leið: 

1. gr. 
Tölurnar „60“ og „6“ í b-lið 1. greinar verða: 80 og 8. 

2. gr. 
Á undan tölunni 5000 í e-lið 1. greinar koma orðin: ekki færri en ... 

3. gr 
Lög þessi öðlast þegar gildi. 

Gjört í Reykjavík, 16. janúar 1941. 

Hermann Jónasson. 

Eysteinn Jónsson. Jakob Möller. Stefán Jóh. Stefánsson. 

(L. S.) 

Jakob Möller. 

18. jan. um heimild fyrir ríkissjóð til að taka 5 milljón króna innanríkislán. 

Ráðuneyti Íslands, handhafi konungsvalds, 

Gjörir kunnugt: Fjármálaráðherra hefur leitt athygli ráðuneytisins að því, að 
57/2% sterlingspundaláni, sem tekið var í Bretlandi árið 1930 og nú er að eftir- 
stöðvum £ 510400-0-0, megi segja upp í maímánuði n. k. til greiðslu í nóvember- 
mánuði n. k. Eins og nú sé ástatt, eigi hérlendir bankar allmikið fé erlendis, sem 
þeir fé mjög litla vexti af, og því sé hagkvæmt að greiða fyrrgreint sterlingspunda- 
lán að fullu, ef ríkissjóði tekst að afla fjár með betri vaxtakjörum innanlands. 

Til þess að hafa nægilegt fé í ríkissjóði þegar greiða á fyrrgreint lán, ef því 
verður sagt upp, telur ráðherrann, að ráðlegt sé að taka nú þegar 5 milljón króna 
lán innanlands. 

Með því að ráðuneytið telur brýna nauðsyn bera til, að heimild fáist til lán- 
töku fyrir ríkissjóð innanlands í ofannefndu skyni, telur það rétt að gefa út 
bráðabirgðalög samkv. 23. grein stjórnarskrárinnar á þessa leið:



1. gr. 
Ríkisstjórninni, fyrir hönd ríkissjóðs, er heimilt að taka 5 milljón króna innan- 

ríkislán. 

2. gr. 
Lög þessi öðlast þegar gildi. 

Gjört í Reykjavík, 16. janúar 1941. 

Hermann Jónasson. 

Eysteinn Jónsson. Jakob Möller. Stefán Jóh. Stefánsson. 

(L. S.) a 
Jakob Möller. 

BRÁÐABIRGÐALÖG 

um viðauka við lög nr. 73 31. des. 1937, um gjaldeyrisverzlun o. fl. 

Ráðuneyti Íslands, handhafi konungsvalds, 

Gjörir kunnugt: Viðskiptamálaráðherra hefur tjáð ráðuneytinu, að undan- 
farna mánuði hafi framboð af erlendum gjaldeyri verið miklum mun meira en 
eftirspurnin. 

Fram til þessa hafi bankarnir keypt allan þann gjaldeyri, sem borizt hafi 
og greitt andvirði hans í íslenzkum krónum. 

Ráðuneytið álítur hins vegar afleiðingar þess, að óvenjulega miklir peningar 
eru nú Í umferð í landinu, geti orðið að ýmsu leyti óheppilegar, miðað við nú- 
verandi ástand, og telur ráðuneytið rétt að sporna við óþarflegri aukningu pen- 
ingamagnsins innanlands og álítur nauðsynlegt að gefa út bráðabirgðalög sam- 
kvæmt 23. gr. stjórnarskrárinnar á þessa leið: 

1. gr. 
Ríkisstjórninni er heimilt að ákveða, að bankarnir skuli leggja hluta af þeim 

erlenda gjaldeyri, sem skilað er til þeirra, inn á biðreikninga í erlendri mynt og geyma 
hann þannig fyrir reikning eigenda gjaldeyrisins og á þeirra áhættu. 

2. gr. 
Ríkisstjórnin skipar fimm manna nefnd, er úrskurðar hve mikill hluti gjald- 

eyrisins skuli keyptur af bönkunum og hve mikill hluti lagður á biðreikninga. Til- 
nefna Landsbanki Íslands, Útvegsbanki Íslands h.f., stjórn Búnaðarfélags Íslands 
og stjórn Landssambands útgerðarmanna, hver fyrir sig, einn mann í nefndina, en 
einn skal skipaður af ríkisstjórninni án tilnefningar. Ríkisstjórnin skipar formann 
nefndarinnar. 

Bankarnir kaupa ekki gjaldeyri fyrr en nefndin hefur fellt úrskurð samkvæmt 
næstu málsgrein hér á undan. 

Ríkisstjórnin setur nefndinni reglur um það hvernig hún skuli haga störfum 
sinum, eftir því sem ástæða þykir til. 

